
Kimberly Agius (K.l. 135197M)

(‘l-appellanta’)
Vs.

Flower Sales Limited (C 8914)

(‘is-socjeta appellata’)
lI-Qorti,
Preliminari

1. Dan huwa appell maghmul mir-rikorrenti Kimberly Agius (gia Dimech)
(K.l. 135197M), [minn issa 'l quddiem ‘l-appellanta’], mid-decizjoni moghtija
mit-Tribunal Industrijali [minn issa ’| quddiem ‘it-Tribunal’], fid-9 ta’ Settembru,
2022, fejn iddecieda li t-tkecc¢ija mill-impjieg tar-rikorrenti minn mas-socjeta
intimata Flower Sales Limited (C 8914), hawnhekk ‘I-appellata’, kienet gusta u

ghal raguni tajba u sufficjenti skont il-ligi.

Fatti

2. Permezz tar-rikors ipprezentat minnha quddiem it-Tribunal, ir-rikorrenti
spjegat li hija giet impjegata mas-socjeta intimata fit-2 ta’ Frar, 2019 bhala shop
assistant, liema impjieg kien fuqg bazi full-time u ghal zmien indefinit, kif
jirrizulta mid-dokumentazzjoni pprezentata mill-Agenzija JobsPlus. Ir-rikorrenti
galet li hija dejjem ghamlet xogholha kif suppost u bid-diligenza necessarja, u
hija kienet tahdem hafna sahra, u dejjem accéettat li tahdem is-sighat zejda meta
dan kien jintalab minnha. Kompliet tghid li f'Ottubru tal-2020, hija infurmat lill-
Human Resources Manager tas-soc¢jeta intimata li kienet tqila, u li wara I-
perijodu tal-maternity leave hija kien behsiebha tirritorna lura x-xoghol fuq bazi
full-time. Ir-rikorrenti galet li ftit wara li hija infurmat lis-soc¢jeta intimata bil-
gaghda taghha, is-sighat ta’ xoghol taghha tnaqgqsu drastikament, b’tali mod li
hija spic¢at tahdem biss madwar tlieta u tmenin siegha fix-xahar, filwaqt li gabel
kienet tahdem aktar minn erbghin siegha fil-gimgha. Qalet ukoll |i wara li
oggezzjonat bil-miktub ghal dan it-tnaqqis fis-sighat ta’ xoghol, is-socjeta
intimata kienet infurmatha li filwaqt li hija kienet ser tinzamm impjegata fuq
bazi full-time, is-sighat ta’ xoghol taghha kienu ser jitnagssulha. Ir-rikorrenti
galet li hija kienet kostretta tohrog fuq forced leave u minhabba f'hekk kien
hemm anki tnaqqis fis-salarju taghha. Qalet li fis-16 ta’ Frar, 2021, hija attendiet
laggha fl-ufficcju tad-direttrici tas-socjeta intimata Lisa Xerri, fuq talba tal-istess
direttri¢i, fejn hija ntalbet ma tirritornax lura x-xoghol sakemm ma tigix
infurmata mod iehor, izda kienet giet avzata li kienet ser tibga’ tithallas is-
salarju taghha full-time. Ir-rikorrenti galet li f'din is-sitwazzjoni, hija hassitha
kkonfonduta ferm, specjalment meta |-pozizzjoni taghha kienet cara, jigifieri li

hija bagghet disposta li tahdem I-istess ammont ta’ sighat bhal gabel, u kienet

Qrati tal-Gustizzja
Pagna 2 minn 19



Appell Inferjuri Numru 114/2022 LM

lesta li tirritorna lura x-xoghol wara |-perijodu tal-maternity leave. Qalet li wara
din il-laggha, hija rceviet email minghand Lisa Xerri sabiex terga’ tiltaga’
maghha, u wara din il-laggha ir-rikorrenti rceviet email fejn giet infurmata li
f’kaz li hija taghti r-rizenja taghha minn jeddha, kienet ser tithallas b’'mod shih
sal-ahhar ta’ Marzu 2021, inkluz ghal-leave |i ma ttehidx u bonuses statutoriji.
Ir-rikorrenti galet li hija kienet wiegbet lil Xerri li ma kinitx lesta li taghti r-rizenja

taghha u li kienet ghadha disposta li tibga’ tahdem.

3. Ir-rikorrenti galet li fil-5 ta’ Marzu, 2021, is-socjeta intimata keccietha
mix-xoghol minghajr ebda raguni, u sussegwentement, fl-ittra mibghuta lilha
minn Jobsplus, hija saret taf li s-soc¢jeta intimata kienet iddikjarat li hija tkecciet
mix-xoghol ghal ragunijiet dixxiplinarji. Ir-rikorrenti galet li hija hassitha
aggravata b’din it-tkeccija, spe¢jalment meta wiehed iqis li hija kienet dejjem
habrieka f'’xogholha u gatt ma kien hemm ilmenti mis-socjeta intimata dwar ix-
xoghol taghha, u kien ghalhekk li hija pprezentat proceduri quddiem it-Tribunal.
Ir-rikorrenti ghamlet riferiment ghall-artikolu 36(14) tal-Kap. 452 tal-Ligijiet ta’
Malta, li jghid li principal jista’ jittermina impjieg ghal zmien bla limitu jekk ikun
hemm raguni tajba u bizzejjed sabiex dak l-impjegat jintbaghat mis-servizz, u
ghamlet ukoll riferiment ghal-Legislazzjoni Sussidjarja 452.91 (Ir-Regolamenti
dwar il-Harsien tal-Maternita (Impjieg)) li tghid li l-impjieg ta’ impjegati tqal
ghandu jkun assigurat u |-pagi taghhom m’ghandhomx ikunu inqas minn dawk
stipulati fil-kuntratt tax-xoghol taghhom meta principal jiehu mizuri biex ihares
is-sahha u s-sigurta tal-impjegata, wara li valutazzjoni tar-riskju tkun kixfet
riskju ghas-sahha u s-sigurta jew effett fuq it-tgala tal-impjegata. Ir-rikorrenti
galet li minkejja li s-soc¢jeta intimata qalet li kien hemm ragunijiet dixxiplinarji

ghat-tkeccija taghha, tul iz-zmien li fih hija kienet impjegata gatt ma nghatat

twissija, u galet li r-raguni li persuna tkun tqila m’ghandhiex titgies bhala raguni
tajba sabiex persuna titkecca mill-impjieg. Fit-talbiet taghha, ir-rikorrenti talbet
li jigi dikjarat li t-tkeccija taghha minn fuq il-post tax-xoghol kienet wahda
ingusta, u talbet lit-Tribunal jaghti rimedju opportun, inkluz il-likwidazzjoni tal-
kumpens pagabbli lilha minhabba f'din it-tkeccija allegatament ingusta, u talbet

lit-Tribunal jikkundanna lis-soc¢jeta intimata thallas dan il-kumpens kif likwidat.

4, Is-socjeta intimata fir-risposta taghha qalet li kienet ir-rikorrenti li uriet I-
intenzjoni li titlag mix-xoghol. Spjegat li filwaqt li r-rikorrenti kienet infurmatha
bit-tqala taghha f'Ottubru, 2020, hija kienet infurmat lis-soc¢jeta intimata li kien
behsiebha tibga’ fl-impjieg fuq bazi full-time fit-18 ta’ Frar, 2021, jigifieri hames
xhur wara. Qalet ukoll li hija dejjem onorat |-obbligi taghha fil-konfront tar-
rikorrenti, u hija dejjem thallset il-pagi u s-sahra dovuti lilha, irrispettivament
minn jekk hadmitx erbghin siegha fil-gimgha jew le. Qalet li hija gatt ma giet
ikkuntattjata mid-Dipartiment tar-Relazzjonijiet Industrijali u tal-Impjieg, la
b’mod formali u langas b’mod informali, u dejjem onorat |-obbligi taghha mar-
rikorrenti. Qalet ukoll li kien hemm drabi fejn ir-rikorrenti m’ghamlitx xogholha

tajjeb, u kienet anki ngibdet |-attenzjoni taghha dwar dan.

5. Roxanne Gauci Taliana, fl-affidavit taghha galet li hija kienet impjegata
mas-socjeta intimata bejn Dicembru 2015 sa Frar tal-2021, u r-rwoli taghha
mal-kumpannija kienu ta’ section leader u floor manager, u ghalhekk f'dawn ir-
rwoli kienet tiehu hsieb tara li I-impjegati tal-kumpannija geghdin jagdu lin-nies
b’mod tajjeb. Qalet li hija ltagghet mar-rikorrenti fuq il-post tax-xoghol, u kienet
hi li harrgitha fil-customer care. Qalet li r-rikorrenti kellha problema ghaliex ma
kinitx tikkomunika tajjeb mal-klijenti, u kienet tiddejjag twiegeb it-telefonati u

I-emails. Qalet li meta I-kumpannija rat li r-rikorrenti ma kinitx sejra tajjeb fil-
customer care, din intalbet tahdem bhala kaxxiera, imma anki f'din it-tagsima
kien mehtieg li r-rikorrenti tuza customer care skills tajbin. Ix-xhud qgalet li maz-
zmien l-attitudni tar-rikorrenti mal-klijenti bagghet taggrava, u kien hemm
drabi meta hija gabditha tevita lill-klijenti. Ix-xhud qgalet li r-rikorrenti kienet
tilmenta hafna fuq ix-xoghol b’mod generali, u kienet tikser ir-regoli tal-
kumpannija. Ix-xhud qgalet li hija temmet I-impjieg taghha mas-soc¢jeta intimata
ghaliex kien ser ikollha tarbija, u waqt it-tqala taghha hija nghatat |-appogg kollu

li kienet tehtieg mill-principal taghha.

6. Rosemarie Camilleri, fl-affidavit taghha galet li ilha tahdem mas-socjeta
intimata mill-2015, u kellha relazzjoni ta’ xoghol mar-rikorrenti. Qalet li x-
xoghol taghha kien li tassigura li I-klijenti jingdew tajjeb, u kien hemm drabi fejn
hija gibdet I|-attenzjoni tal-management ghaliex ir-rikorrenti naqgset milli
tirrikonoxxi |-prezenza tal-klijent. Ix-xhud qalet li hija kienet tqila bejn 1-2017 u
[-2018, u wara l-perijodu ta’ maternity leave hija rritornat lura fl-impjieg tas-

soc¢jeta intimata.

7. Giet esebita dikjarazzjoni guramentata ta’ Fiona Margaret Gillie, i tat
dettalji dwar il-Performance Report tar-rikorrenti, fejn gie spjegat li minkejja li
kien hemm xoghol li r-rikorrenti kienet kapaci hafna fih u kienet taghmlu, kien
hemm drabi ohra meta |-prestazzjoni taghha fuq il-post tax-xoghol kienet tkun
affettwata mill-burdata taghha, jew minn xi episodju personali |i tinzerta
ghaddejja minnu. Ix-xhud qalet li minkejja |i r-rikorrenti nghatat hafna

sessjonijiet ta’ tahrig, l-attitudni taghha fuq il-post tax-xoghol ma kinitx dik

mixtiega, u kien hemm drabi fejn il-klijenti thallew jistennew jew ma nghatawx

[-assistenza li xtaqu.

8. Rachel Bongailas fid-depozizzjoni taghha quddiem it-Tribunal, spjegat li
hija tifforma parti mill-management tal-kumpannija. Ix-xhud qgalet li r-relazzjoni
taghha mar-rikorrenti kienet tajba mhux hazin, izda hija ma kinitx tkun taf fejn
geghda maghha. Ix-xhud qalet li lir-rikorrenti fdatilha diversi rwoli fil-hanut,
izda ghal xi raguni ma setghetx tasal maghha. Ix-xhud galet li kien hemm drabi
meta hija rceviet ilmenti li r-rikorrenti ma kinitx geghda tkun ta’ ghajnuna fil-
hanut, u li kienet tevita li tagdi lill-klijenti. Ix-xhud galet li darba minnhom kienet
kellmitha r-rikorrenti u stagsietha jekk kienx hemm il-possibilita li hija tiegaf
mill-impjieg ghal xi Zzmien sabiex tkun tista’ togghod mat-tarbija taghha, u hija
kienet irreferietha ghand id-DIER. Ix-xhud spjegat ukoll li kienet ingalghet
problema fir-rigward tar-rikorrenti ghaliex din kienet bdiet tahdem mas-socjeta
intimata bhala part-timer u wara bdiet tahdem full-time, u meta kien hemm
dan it-tibdil fis-sighat ta’ xoghol, ghal xi raguni t-taxxa taghha ma kinitx qieghda
tingata’. Ix-xhud galet ukoll li meta r-rikorrenti kienet ilmentat ghaliex is-salarju
ma kienx gieghed iserviha, din inghatat I-opportunita li tahdem aktar sahra, izda
wara numru ta’ xhur ir-rikorrenti kienet infurmatha li ma xtaqitx tibga’ tahdem

dagshekk Hdud.

9. Fix-xhieda taghha Lisa Xerri spjegat li I-genituri taghha huma s-sidien tal-
kumpannija li kienet timpjega lir-rikorrenti, u qalet li dawn ihallu hafna xoghol
f'idejha. Ix-xhud galet li r-rikorrenti bdiet tahdem maghhom fi Frar tal-2019, u
fil-bidu hija kellha attitudni tajba fuq il-post tax-xoghol, izda imbaghad bdiet bil-
problemi mal-impjegati I-ohra u mal-klijenti. Qalet li f'din il-linja ta’ negozju, I-

Qrati tal-Gustizzja
Pagna 6 minn 19



Appell Inferjuri Numru 114/2022 LM

attitudni mal-klijenti hija importanti ferm. Qalet li |-problemi mar-rikorrenti
bdew meta bdiet tinghata tahrig fil-customer care. Ix-xhud galet li r-rikorrenti
kienet taghmel xoghol iehor, u kien hemm drabi meta kienet tmur ghajjiena fuq
il-post tax-xoghol. Ix-xhud galet li hija gatt ma oggezzjonat |li I-haddiema tal-
kumpannija jkollhom xoghol iehor, imma kienet tistenna li x-xoghol mas-socjeta
intimata jinghata prijorita. Ix-xhud qalet li t-tim ta’ nies li jahdmu mas- socjeta
intimata huwa wiehed zghir u maghqud, u ghalhekk meta jkun hemm xi hadd li
mhux jaghti sehmu, dak in-nugqgas jinhass. Qalet li kien hemm ilmenti kemm
mill-klijenti, kif ukoll mill-impjegati |I-ohra li kienu qeghdin ihossu |li meta tkun
xoghol ir-rikorrenti, il-klijenti ma kinux qeghdin jinghataw l-assistenza mixtieqga.
Ix-xhud qalet li minkejja dawn |-ilmenti, kien diffi¢li ferm ghaliha li taghti twissija
bil-miktub lil membru ta’ tim dagstant zghir ta’ impjegati. Ix-xhud galet ukoll li
r-rikorrenti lilha gatt ma infurmatha |i kienet tgila, u hija saret taf b’dan
minghand l-impjegati |-ohra tal-kumpannija. Ix-xhud galet li r-rikorrenti ma
tkeccietx mill-impjieg ghaliex kienet tqila, u ziedet tghid li r-rikorrenti kienet ilha
turi problemi ta’ attitudni, minn gabel harget tqgila. Ghad-domandi li sarulha in
kontro-ezami, ix-xhud galet li minkejja li gqatt ma tatha twissija bil-miktub, kien
hemm drabi meta wissiet lir-rikorrenti b’'mod verbali dwar I-imgiba taghha fuq
il-post tax-xoghol. Ix-xhud galet li hija kienet kellmet lir-rikorrenti qabel
itterminatilha I-impjieg, u kienet gibditilha I-attenzjoni dwar I|-affarijiet kif waslu
sal-punt li hija kellha titkec¢a mill-impjieg, u dan partikolarment wara inc¢ident
fil-hanut fejn ir-rikorrenti bdiet tghajjat meta ntalbet iccaqlaq il-karozza taghha
ghall-parking mahsub ghall-impjegati. Qalet |li hija kienet disposta |li taghti

opportunita ohra lir-rikorrenti li kieku din weghditha li kienet lesta li tibdel I-

attitudni taghha, izda r-rikorrenti bagghet tichad li kellha problema bl-attitudni
taghha.

10. Ir-rikorrenti Kimberley Agius fix-xhieda taghha qalet li hija bdiet tahdem
mas-socjeta intimata fi Frar tal-2019, u dak iz-Zzmien kienet tiehu hsieb il-cash u
I-pet shop. Qalet li kien hemm drabi meta kienet tiehu hsieb il-hanut ukoll. Ir-
rikorrenti qalet li hija gatt ma kellha problemi fuq il-post tax-xoghol, lanqas
mas-supervisors taghha, u hija gatt ma nghatat twissijiet langas b’mod verbali.
Ir-rikorrenti kkonfermat li kien hemm zmien fejn hija kienet uriet ix-xewqga li
zzid is-sighat ta’ xoghol. Qalet li hija ma kienet taghmel I-ebda xoghol iehor
waqt li kienet impjegata mas-socjeta intimata, u rreferiet ghal xoghol fuq id-
dwiefer u x-xoghol tal-arti li kienet tirreklama fuq Facebook bhala “hobbies”. Ir-
rikorrenti galet li hija infurmat lill-esponenti tal-kumpannija li kienet tgila meta
kellha madwar xahrejn tgala. Ir-rikorrenti kkonfermat li hija kienet ghadha ma
tahdimx ghaliex xtaget tiehu hsieb it-tarbija taghha. Ghad-domandi li sarulha in
kontro-ezami, ir-rikorrenti galet li fil-prezent hija qeghda tgatta’ I-hin taghha
tiehu hsieb it-tarbija taghha u fl-istess hin tipprova ssib impjieg. Qalet li ilha
tfittex xoghol minn meta saret taf li I-impjieg taghha mas-socjeta intimata kien
ser jigi tterminat. Hija kkonfermat li wara li infurmat lill-esponenti tas-socjeta
intimata li harget tqila, is-sighat ta’ xoghol bdew dejjem jongsu, sakemm
eventwalment sejhulha ghal laggha u infurmawha li kienet ser titwaqgaf mill-
impjieg. Ir-rikorrenti qalet li s-sighat ta’ xoghol bdew jongsu minn gimgha wara
li hija infurmathom li harget tqila. Ir-rikorrenti cahdet li gieli hadmet f'xi hanut

tal-familja tas-sieheb taghha.

11. Reuben Camilleri spjega li r-rikorrenti hija s-siehba ta’ ibnu, u gal li meta
bdiet tahdem mas-socjeta intimata, kienet turi entuzjazmu ghax-xoghol ghaliex
hija thobb in-natura u I-annimali. Ix-xhud gal li r-rikorrenti dejjem uriet ix-xewqa
lizzomm l-impjieg taghha wara li jkollha t-tarbija taghha. Ix-xhud qal li t-tkeccija
tar-rikorrenti mill-impjieg affettwat lil ibnu ukoll, ghaliex dan sab ruhhu
f'sitwazzjoni fejn kellu jkopri wahdu s-self bankarju li kellhom bhala koppja. Ix-
xhud gal li minkejja li r-rikorrenti ppruvat issib impjieg alternattiv, hadd ma ried

jimpjegaha waqt li kienet tqila, u ghadha ma sabitx impjieg alternattiv.

12. Adam Camiilleri, is-sieheb tar-rikorrenti, xehed li fil-bidu li bdiet tahdem
mas-socjeta intimata, hija kienet kuntenta. Qal li |-affarijiet inbidlu meta s-
siehba tieghu infurmat lill-principal taghha li kienet harget tqila, u kien f'dan iz-

zmien li tnaqqgsulha is-sighat ta’ xoghol.

13. Quddiem it-Tribunal gie pprezentat dokument mahrug minn JobsPlus, li

juri li r-rikorrenti geghda tfittex impjieg taht il-Parti | jew Il tar-Registru.

Id-Decizjoni Appellata

14. Permezz tad-decizjoni moghtija fid-9 ta’ Settembru, 2022, it-Tribunal
cahad it-talbiet tar-rikorrenti, u ddecieda li t-tkeccija taghha mill-impjieg kienet

ghal ragunijiet gusti, u dan wara li ghamel is-segwenti konsiderazzjonijiet:

“6. Kunsiderazzjonijiet

Il-kompitu ta’ dan it-Tribunal hu li jiddeciedi jekk it-terminazzjoni mill-impjieg tar-
rikorrenti kinitx ghal raguni tajba u bizZzejjed skont il-ligi. Dan billi janalizza I-fatti u
jixtarr bir-reqga dovuta I-argumenti kollha mgajma matul dan il-process, u dan kif
gew sponuti mix-xhieda u bosta dokumenti mill-partijiet.

It-Tribunal jikkonsidra illi hareg c¢ar hafna mix-xhieda li nghatat minn diversi persuni,
fosthom impjegati prezenti u ex-impjegati li ghal xi Zmien kienu jahdmu mar-
rikorrenti, li I-istess rikorrenti kienet persuna li ma tantx tista’ torbot fugha biex
taghmel xogholha, li mhux dejjem izzomm kelmtha u diversi drabi kienet ged tigi
kkritikata mill-istess kollegi I-aktar bil-mod kif kienet iggib ruhha mal-klijenti.

F’dan ir-rigward ix-xhieda tindika b’certu konsistenza li kien hemm diversi drabi fejn
ir-rikorrenti kienet anke tevita li tassisti klijenti meta kien id-dover taghha li taghmel
dan. Per konsegwenza bosta drabi x-xoghol li suppost li kienet taghmel ir-rikorrenti
kien ged jaqa’ fuq impjegati ohra. Ir-rikorrenti sistematikament ingibditilha |-
attenzjoni dwar dawn in-nuqqasijiet imma ftit jew xejn kien hemm hegga da parti tar-
rikorrenti li tirranga jew ittejjeb il-prestazzjoni taghha fuq ix-xoghol u li fuq kollox tkun
disposta li sservi lill-klijenti.

Johrog car ukoll li I-Kumpannija intimata wriet li dejjem u f’kull ¢irkostanza ghenet u
ghamlet kull ma setghet biex tghin lil dawk I-impjegati fi zmien it-tqala taghhom, uriet
dejjem dinjita u rispett kif inhu xieraq u kif hareg car hafna minn bosta impjegati li
meta kellhom bzonn il-leave tal-maternita, il-kumpannija offriet dak kollu possibbli
tant li hafna minn dawn I-impjegati irritornaw lura fl-impjieg taghhom.

Minghajr I-icken dubbju, dan it-Tribunal jeskludi ghal kollox li din it-terminazzjoni
setghet saret kawza tat-tqala tar-rikorrenti.

It-Tribunal jinnota ukoll li r-rikorrenti nagset mid-dover taghha li tgharraf formalment
lill-principal bit-tqala taghha u bid-data tat-twelid mistennija permezz ta’ Certifikat
mahrug minn tabib jew qgabla registrati skont L.S. 452.9.

Meta jqis ic-Cirkostanzi kollha tal-kaz fid-dawl! tax-xhieda, dokumenti u provi kollha
prodotti, dan it-Tribunal ma ghandu I-ebda dubju li t-tkeccija tar-rikorrenti ma kinitx
dovuta ghat-tqala taghha.

Ghall-kuntrarju, jirrizulta bl-aktar mod car |i t-terminazzjni tal-impjieg saret
minhabba nugqqasijiet serji fil-komportament lavorattiv tar-rikorrenti. Mill-provi
migjuba, huwa car ghat-Tribunal li r-rikorrenti ftit li xejn uriet hegga fug xogholha.
Aghar minn hekk, kienet tevita certu xoghol mal-klijenti gisu tistenna |i haddiehor
jerfa’ I-piz ta’ xogholha. Minkejja I-osservazzjonijiet u t-twissijiet li nghatat, bagghet
tippersisti f'atteggjament passiv u laissez faire, xi haga li dan it-Tribunal igis bhala
indikazzjoni ¢ara li ma riditx terfa’ I-piz tax-xoghol li kellha. Dawn il-problemi ma
bdewx fit-tqala imma kienu jikkaratterizzaw il-perkors kollu lavorattiv tar-rikorrenti
mal-kumpannija intimata.

ll-kumpannija intimata min-naha taghha ma ghamlet xejn hazin fil-konfront tar-
rikorrenti ghajr li kienet tesigi li r-rikorrenti taghmel xogholha. Ma kien hemm xejn
skorrett, anzi mistenni li I-kumpannija intimata ma tippermettix illi r-rikorrenti tevita
certu xoghol mal-klijenti a skapitu ta’ haddiema ohra. Fuq kollox il-kumpannija
intimata kellha wkoll dover ta’ bonus paterfamilias lejn I-impjegati I-ohra b’dan li ma
thallihomx igorru I-piz tax-xoghol tar-rikorrenti. Bhalma huwa obbligu tal-employer li
jhallas u jhares lill-haddiem, huwa obbligu tal-haddiem jaghmel ix-xoghol li ghalih gie
impjegat mill-employer tieghu.

DECIDE:

Ghaldagstant, dan it-Tribunal, wara li ezamina s-sottomissjonijiet, ix-xhieda u d-
dokumenti kollha, ged jiddeciedi li t-terminazzjoni tal-impjieg kienet wahda gusta u
ghal raguni tajba u sufficjenti skont il-Ligi.”

L-Appell

15. Ir-rikorrenti appellat mid-decizjoni tat-Tribunal permezz ta’ rikors tal-
appell intavolat fl-20 ta’ Settembru, 2022, fejn talbet lil din il-Qorti thassar id-
decizjoni appellata u konsegwentement tiddikjara li t-tkeccija tar-rikorrenti
mill-impjieg kienet wahda ingusta, tillikwida |-kumpens pagabbli lir-rikorrenti
mis-soc¢jeta appellata ghat-tkeccija ingusta, kif ukoll tordna I-hlas tas-somma

hekk likwidata.

16. L-appellanta spjegat |i hija hassitha aggravata bid-decizjoni appellata
ghaliex it-Tribunal ghamel apprezzament hazin tal-ligi meta kkonkluda li I-
impjieg taghha gie terminat ghal ragunijiet li mhumiex marbuta mat-tgala
taghha. L-appellanta qalet li jekk wiehed jaghmel evalwazzjoni tal-provi kif
ipprezentati minnha, ghandu jirrizulta li gie ppruvat li [-appellanta mhux talli
kienet haddiema biezla u responsabbli, u l-atteggjament u |-commitment
taghha kien ta’ ezempju ghall-impjegati I-ohra L-appellanta tghid li hija kienet

thabbrek, u kienet disposta li tidhol tahdem anki fil-granet meta ma kienx

Qrati tal-Gustizzja
Pagna 11 minn 19



Appell Inferjuri Numru 114/2022 LM

imissha xoghol skont I-iskeda tax-xoghol. L-appellanta galet li gabel ma nfurmat
lid-dirigenti tal-kumpannija bit-tqala taghha, dawn kienu sahansitra tawha
zieda fil-paga. Qalet li originarjament hija kienet impjegata fuq bazi part-time,
u sussegwentement bdiet tahdem fuq bazi full-time ghal terminu indefinit.
Qalet li kieku d-dirigenti tas-socjeta intimata ma kinux kuntenti bix-xoghol
taghha, dawn kienu jiehdu hsieb iwagqfuha waqt it-terminu tal-probation u
mhux jaqilbuha fuq kuntratt full-time ghal perijodu indefinit u jzommuha ghal

aktar minn sentejn sakemm kellha seba’ xhur tgala.

17. L-appellanta qalet li minkejja li kien hemm xhieda li qalu li I-atteggjament
taghha fuq il-post tax-xoghol ma kienx wiehed ideali, fil-verita hija gatt ma
nghatat twissija bil-miktub u langas ma ngabet prova tul il-kors tal-proceduri
guddiem it-Tribunal, ta’ xi atteggjament hazin min-naha taghha. L-appellanta
galetligie esebit performance report dwar |-atteggjament taghha minn persuna
li lanqas biss ghadha tahdem mas-soc¢jeta appellata, liema rapport ma gie
komunikat lilha fl-ebda waqt. L-appellanta galet |i fid-decizjoni appellata t-
Tribunal ghamel accenn fuq ir-recordings ta’ zewg lagghat li hija kellha fuq il-
post tax-xoghol, darba meta hija intuzat bhala ezempju, u t-tieni darba fejn kien
hemm min ipprova jisfurzaha tiffirma I-ittra ta’ rizenja. Qalet |i hija tinsab
dizappuntata li t-Tribunal gies dan |-ezer¢izzju bhala wiehed qarrieq;i,
partikolarment meta dawn huma I-provi kardinali ta’ dak li sehh. Qalet li ghaliha
huwa inaccettabbli |i dan l-ezercizzju tgies bhala wiehed qarrieqi meta t-
terminazzjoni saret mis-socjeta appellata, li min-naha taghha ma kinitx taf

b’dawn ir-recordings qabel gew ipprezentati quddiem it-Tribunal.

18. L-appellanta qalet li t-Tribunal kien zbaljat ukoll meta ghamel accenn
ghall-fatt li gatt ma kien hemm rapport formali mad-DIER, u qalet li mhux talli
kien sar rapport, talli |-ezitu tieghu kien li s-soc¢jeta appellata kellha taghmel
pagament lill-appellanta sabiex tevita proceduri fuq ksur tad-drittijiet tal-
impjegati. L-appellanta qalet li jfisser hafna wkoll il-fatt li hija giet offruta il-hlas
ta’ xahar paga jekk tiffirma I-ittra ta’ rizenja, u li kieku dan ma kienx kaz ta’
tkeccija ingusta, hija ma kinitx tigi offruta dan il-hlas. Qalet li I-hlas offrut ma
kienx hlas ghas-servizz, izda ghodda ghall-konvinciment taghha sabiex hija ma
tikkontestax it-tkeccija inaspettata taghha. L-appellanta galet li mill-provi kellu
jirrizulta li hija infurmat lil Rachel Bongailas, li kienet is-superjura taghha, bit-
tgala taghha angas minn xahrejn wara li ngabdet tgila, u ghalhekk ma tistax
tifhem ghal liema raguni t-Tribunal gies li I-appellanta ma tatx l-avviz necessarju
lis-socjeta appellata, ghaliex hija kienet infurmat b’dan lill-persuna |i tigi

immedjatament fugha.

19. L-appellanta qalet li filwaqt li s-sentenza appellata taghmel riferiment
ghall-parti tax-xhieda ta’ Lisa Xerri fejn din qalet li tatha |-ewwel twissija verbali
fit-2 ta’ Lulju, 2019, jigifieri madwar tlieta jew erba’ xhur wara li l-appellanta
bdiet I-impjieg taghha mas-soc¢jeta intimata, dan mhuwiex ikkorraborat mill-
provi, ghaliex is-so¢jeta appellata xorta wahda zammitha fl-impjieg ghal sena u
tmien xhur wara. L-appellanta galet li huwa ta’ ghajb li d-decizjoni appellata ma
taghmel I-ebda riferiment ghall-episodju tat-18 ta’ Frar, 2022, fejn iddahhlet
f’kamra wahedha mid-direttrici tas-socjeta appellata, u fil-prezenza tal-avukat
tal-kumpannija, intalbet tiffirma l-ittra ta’ rizenja li hija qatt ma kitbet, u

sahansitra giet offruta xahar paga jekk tiffirma l-ittra ta’ rizenja. L-appellanta

galet li dan |-agir kien wiehed abbuziv, qarriegi u jmur kontra d-drittijiet tal-

impjegat, u meta attendiet ghal din il-laggha kellha sitt xhur tqala.

20. L-appellanta ghamlet riferiment ukoll ghall-payslips u t-time sheets
ipprezentati in atti, u qalet li minn dawn id-dokumenti jirrizulta li sakemm hija
infurmat lis-soc¢jeta appellata bit-tqala taghha, hija kienet dejjem tahdem
ammont ta’ sighat aktar milli suppost, perdo mix-xahar ta’ wara hija mhux biss
ma nghatatx aktar l-opportunita li taghmel is-sahra, talli anki s-sighat tax-xoghol
bdew jitnagqsu drastikament, u dan minghajr ebda spjegazzjoni la verbali u

lanqgas bil-kitba.

21. L-appellanta qalet li min jallega jrid jipprova, u fil-kaz odjern ma kien
hemm |-ebda prova tal-allegat atteggjament hazin min-naha taghha, jew ta’ xi
twissijiet li nghatat, imqar fil-forma ta’ xi messagg jew email. Qalet li minkejja
dan, it-Tribunal iffoka d-decizjoni tieghu fuq dikjarazzjoni verbali tad-direttrici
tal-kumpannija, li fl-ebda hin ma ngabet prova taghha. L-appellanta qgalet li
ghalhekk fil-fehma taghha t-Tribunal zbalja legalment meta ddecieda |i t-
tkeccija taghha mill-impjieg kienet gusta, stante li mill-provi hareg ¢ar li hija
kienet haddiema biezla u responsabbli fix-xoghol taghha, u kien I-atteggjament
tas-socjeta appellata lejha li kien nbidel. L-appellanta sostniet |i ghalhekk |-
impjieg taghha ntemm esklussivament u specifikament minhabba t-tgala
taghha, u dan ghaliex ma jezistu I-ebda provi dokumentarji tal-allegati ragunijiet
dixxiplinarji, u l-provi cirkostanzjali kollha jippuntaw lejn il-pozizzjoni li hadet

hija f'dawn il-proceduri.

Qrati tal-Gustizzja
Pagna 14 minn 19



Appell Inferjuri Numru 114/2022 LM

Ir-Risposta tal-Appell

22. Is-socjeta appellata fir-risposta taghha qalet li s-sentenza moghtija mit-
Tribunal hija gusta u timmerita konferma. B’riferiment ghall-aggravju sollevat
mill-appellanta, is-socjeta appellata teccepixxi li dan l-appell huwa irritu u null
ai termini tas-subartikolu 82(3) tal-Kap. 452, u qalet li appell minn decizjoni tat-
Tribunal jista’ jsir biss fugq punt ta’ ligi, u I-legislatur ma riedx li -apprezzament
tal-provi li jkun ghamel it-Tribunal dwar allegata tkeccija ingusta, jigu sindikati
minn din il-Qorti. Qalet li minkejja li l-appellanta tghid li t-Tribunal ghamel
apprezzament zbaljat tal-ligi, mill-mod kif inhuma postulati I-aggravji, ghandu
jirrizulta ¢ar li I-appell huwa intiz biex jigu mistharrga I-provi mill-gdid, u mhux
sabiex jigi ttrattat punt ta’ ligi. Is-socjeta appellata qgalet li kienu n-nuqqgasijiet
ripetuti tal-appellanta fuq il-post tax-xoghol |i wasslu biex hija tkecciet mill-
impjieg. Qalet ukoll li kuntrarjament ghal dak allegat mill-appellanta, kien
hemm diversi istanzi fejn hija nghatat twissijiet fuq il-post tax-xoghol, u fejn
ingibditilha l-attenzjoni li I-komportament taghha ma kienx wiehed tajjeb. Is-
socjeta appellata galet li anki |-fatt li I-appellanta pprezentat recordings taz-
zewg lagghat li kellha ma’ esponenti tas-socjeta appellata, juri li din kienet
geghda tipprova tigbor evidenza kontra taghhom, sakemm ikkristallizzat il-
pozizzjoni taghha meta istitwiet il-proceduri kontra s-so¢jeta appellata. Is-
socjeta appellata qgalet illi jekk I-appellanta verament kellha interess li titkellem
mad-dirigenti tas-socjeta appellata b’mod bonarju, u tagixxi in bona fede, din
kellha ghazliet u fakultajiet ohra li setghet tirrikorri ghalihom, izda minflok hija
ghazlet li tagixxi b’malizzja sabiex tuza |-prova kontra l-appellata. Is-socjeta
appellata qalet li r-raguni tat-tkeccija tal-appellanta ma setghetx tkun marbuta

mal-artikolu li l-appellanta ticcita fl-appell taghha, ghaliex din naqgset li taghmel

il-pozizzjoni taghha c¢ara u kif mitlub skont I-artikolu 2(1) tal-Legislazzjoni
Sussidjarja 452.91, u ghalhekk it-Tribunal kien korrett meta kkonsidra li I-avviz
tal-appellanta ma kienx wiehed validu. Is-so¢jeta appellanta ziedet tghid li
minkejja dan kollu, it-terminazzjoni fil-kaz odjern saret minhabba nuqgqasijiet
serji fil-komportament tal-appellanta, u quddiem it-Tribunal tressqu diversi
xhieda li kkonfermaw li I-appellanta nagset f'’xogholha u nghatat anki twissijiet
dwar dan. Is-soc¢jeta appellata qalet limhuwiex minnu li ma ngabet I-ebda prova

dwar dan, u x-xhieda mressqa minnha kollha kkorroboraw |-istess prova.

Konsiderazzjonijiet ta’ din il-Qorti

23. Din il-Qorti sejra tghaddi sabiex fl-ewwel lok tikkonsidra I-eccezzjoni
sollevata mis-socjeta appellata, dwar jekk dan I-appell ghandux jitgies li huwa
irritu u null, u dan minhabba f’dak li jipprovdi I-artikolu 82(3) tal-Kap. 452:
“(3) Fil-kazi ta’ tkeccija minghajr raguni gusta u f'kazi li jagghu taht il-gurisdizzjoni tat-
Tribunal skont dan l-artikolu 75(1) (a) (b) u (¢), ikun hemm dritt ta’ appell fuq punt ta’

ligi.! Dan l-appell ghandu jsir b’rikors lill-Qorti tal-Appell ikkostitwita skont I-artikolu
41(9) tal-Kodici ta’ Organizzazzjoni u Procedura Civili. ...”.

24. ll-Qorti tqis li filwaqt li I-appellantafl-uniku aggravju taghha, tghid li hija
hassitha aggravata ghaliex fil-fehma taghha t-Tribunal ghamel apprezzament
zbaljat tal-ligi applikabbli, u dan meta kkonkluda li t-terminazzjoni tal-impjieg
taghha saret ghal ragunijiet li m’ghandhomx x’jagsmu mat-tqala taghha, fl-
istess waqt l-appellanta talbet lil din il-Qorti tistharreg il-provi mill-gdid. Hekk

per ezempju l-appellanta talbet lil din il-Qorti tikkonsidra I-fatt li hija dahlet

L Enfasi mizjuda mill-Qorti.

tahdem mas-socjeta appellata fuq bazi part-time, wara ftit taz-zmien inghatat
impjieg full-time, bdew jizdiedu s-sighat tas-sahra li kienet tahdem, u li mill-
provi ma rrizultax li hija gatt inghatat xi twissija verbali jew bil-miktub, u li hija
kellha provi li juru li s-so¢jeta appellata ma mxietx sew maghha meta saritilha
offerta ta’ hlas sabiex titlag mill-impjieg. Din il-Qorti tqis li I-evalwazzjoni li
geghda tintalab taghmel mill-appellanta, mhijiex dwar punt ta’ ligi applikabbli
ghall-kaz, izda evalwazzjoni mill-gdid tal-provi prodotti sabiex jigi stabbilit jekk
hux minnu li l-appellanta tkecciet mill-impjieg ghal ragunijiet ta’ attitudni u
dixxiplinarji, jew inkella jekk din tkeccietx ghaliex kienet tqgila fl-istess zmien li

mas-socjeta appellata kien hemm impjegata ohra |i wkoll kienet tqila.

25. lI-Qorti sejra taghmel riferiment ghal diversi sentenzi moghtija minn din
il-Qorti diversament preseduta dwar dan il-punt. Hekk per ezempju, fis-
sentenza fl-ismijiet Emanuel Mifsud vs. Kummissarju ghall-Kontroll tal-
Izvilupp?, inghad illi:
“Din il-Qorti tista’ tirrevedi biss kwistjonijiet dwar punti ta’ dritt decizi mill-Bord. Dan
ifisser i m’hemmx appelli fug kwistjonijiet ta’ fatt, fug kwistjonijiet ta’ apprezzament
ta’ provi ... Biex appell ikun ammissibbli, il-kwistjoni trid tkun necessarjament dwar
kwistjoni ta’ dritt, li tkun gamet kontroversja dwarha, li tkun giet diskussa u elucidata
fil-motivazzjoni u li tkun giet definita fid-decizjoni appellata.”
26. Fis-sentenza Anthony Borg vs. Awtorita tal-lppjanar?, il-Qorti kompliet

telabora dwar dan il-punt:

“F’sistema gudizzjarju fejn mhux permess rikors ghat-tielet Qorti ta’ appell, hu
ghalhekk li hu biss konsentit bil-ligi appell lil din il-Qorti f’kaZijiet fejn ikun allegat li
jkun hemm applikazzjoni hazina tal-ligi mill-Bord espressa fid-decizjoni minnu

231.05.1996.
324.04.1996

emessa. Dan ifisser illi aktar minn funzjoni ta’ revizjoni fuq il-fatti in kawZza, din il-Qorti
ghandha allura, funzjoni ta’ sentinella biex tassigura li jigu osservati r-regoli tal-
gustizzja naturali u l-osservanza tad-dispozZizzjonijiet tal-ligi u tal-principji fiha
enuncjati.”

27. F'sentenza ohra moghtija minn din il-Qorti diversament preseduta
f’kawza li tinvolvi wkoll I-Awtorita tal-Ippjanar, fl-ismijiet Francis Mugliett vs. L-
Awtorita tal-lppjanar?, il-Qorti spjegat illi:
“Skont il-ligi din il-Qorti ghandha gurisdizzjoni li tissindika I-operat tal-Bord biss u
unikament in kwantu jkun fiha punti ta’ dritt li gew konsidrati u decizi fl-istess
decizjoni. Il-ligi ma taghtix appell fuq kwistjonijiet ta’ fatt decizi mill-Bord u lanqas ma
hemm appell fug punti ta’ ligi sakemm il-kwistjoni ta’ dritt ma tkunx giet dibattuta,
trattata u definita fis-sentenza appellata. Fi kliem iehor, il-kwistjoni ta’ dritt li fugha

persuna aggravata tista’ tappella, trid tkun gamet bhala kontroversja quddiem il-
Bord u I-Bord irid ikun ikkonsidraha u ppronunzja ruhhu fugha fis-sentenza tieghu.”

28.  Fis-sentenza fl-ismijiet Zaren Camilleri vs. Awtorita tal-lppjanar, il-Qorti
galet illi:
“Fi kliem iehor biex ikun hemm lok ghall-appell quddiem din il-Qorti ma jridx ikun
hemm fid-decizjoni appellata semplici applikazzjoni ta’ ligi ghall-fatti tal-kawzZa jew
semplici enuncjazzjoni ta’ xi ligi, izda invece jrid ikun hemm kwistjoni ta’ dritt i holqot

vertenza jew diskussjoni u li I-Bord ikun applika I-attenzjoni tieghu fugha billi ttrattaha
debitament u ddefiniha fid-decizjoni li jkun ta.”

29. Dan ifisser li sabiex din il-Qorti jkollha kompetenza tikkonsidra I-aggravju
mressaqg mill-appellanta, mhux biss I-aggravju jrid ikun dwar kwistjoni ta’ dritt,
izda |-punt ta’ ligi sollevat irid ikun wiehed li gie diskuss mit-Tribunal. BI-
aggravju taghha l-appellanta geghda tghid li I-provi fattwali li jirrizultaw mill-

kawza wasslu lill-Bord biex jaghmel apprezzament hazin tal-ligi, ghaliex il-provi

431.05.1996.

prodotti, partikolarment minnha, ma kellhomx iwasslu lit-Tribunal ghall-
konkluzjoni li hija tkecc¢iet mill-impjieg ghal ragunijiet gusti, imma li r-raguni
ewlenija ghalfejn hija tkecciet mill-impjieg kienet it-tqala taghha. Imma din il-
Qorti mhijiex konvinta li bil-mod kif inhu fformulat I-aggravju, |-appellanta
kellha dritt tappella, u dan ghaliex I-appellanta ma semmiet I-ebda punt ta’ dritt
li fil-fehma taghha nghata interpretazzjoni zbaljata mit-Tribunal. Li qeghda
titlob I-appellanta huwa li din il-Qorti tevalwa I-provi prodotti mill-gdid sabiex
tara jekk tasalx ghall-istess konkluzjoni li wasal ghaliha t-Tribunal. Imma I-
aggravju kif inhu fformulat mill-appellanta, bl-ebda mod ma jwassal lil din il-
Qorti tikkonkludi li I-konsiderazzjonijiet li ghandha taghmel huma dwar xi punt
ta’ ligi partikolari li gie diskuss mit-Tribunal. Ghaldagstant il-Qorti geghda tilga’
[-eccezzjoni mressga mis-socjeta appellata, u geghda tastjeni milli tiehu

konjizzjoni ulterjuri ta’ dan l-appell.

Decide

Ghar-ragunijiet premessi, din il-Qorti tiddeciedi dwar I-appell tal-appellanta

billi tichdu, filwaqt li tikkonferma d-decizjoni appellata fl-intier taghha.

In vista tac-cirkostanzi tal-kaz, l-ispejjez ghandhom jibgghu bla taxxa bejn il-

partijiet.
Mogrija.
Onor. Dr Lawrence Mintoff LL.D.

Imhallef

Rosemarie Calleja
Deputat Registratur

